
Akileraaruserinermik ingerlatsineq pillugu Inatsisartut inatsisaata nr. 

11, 2. November 2006-imeersup allanngortinneqarneranik Inatsisartut 

inatsisaat nr. Xx, xx. Xxxx 2017-meersoq. 

(Aningaasaqarnermut Akileraartarnermullu Naalakkersuisoq) 

 

Paasinarpoq inatsisissatut siunnersuutikkut anguniarneqartoq inatsisip 
naatsorsuutinut tunngasortaasigut pitsaanerulersinneqarnissaa siunertaasoq, 

minnerunngittumik Skatterådimut naammagittaalliuutigineqarsinnaanngitsut 

marloriaammik suliarineqartannginnissaannik periusissiorneq. 
 

Neriuppugut naammagittaalliorsinnaanerup allagaatinilluunniit 
takunnissinnaanermut tunngasutigut allannguiniarnerit eqqarsaatigalugit 

innuttaasut inatsisitigut piginnaatitaaffigisaasa ajornerusumik 
inissinneqannginnissaat qulakkeerniarneqassasoq, soorlu aamma 

tusarniaanermi akissutini tamanna ernumatigineqarsimasoq. 
 

Ilaatigut eqqarsarnartutut isigaarput Naalakkersuisut, akiligassat 
allagartaannik suliaqartarnissaq aamma akiligassat allagartaannik 

suliaqartussaatitaaneq pillugit immikkut maleruagassiorsinnaanerannik 
piginnaatinneqarnissaat allaffissorpallaarnermik kinguneqaannarsinnaammat 

sullitamut/suliamut kinguarsaataaginnartunngorsinnaalluni. 
 

Taamak oqaaseqarluta suliaq aappassaanneerneqannginnarani 

Aningasaqarnermut Akileraartarnermullu Ataatsimiititaliamut 

suliassanngortinneqassasoq inassutigaarput. 

 

 

 

Qujanaq. 

 

 

 

 

 

 


